ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ 29-Ի N 698-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն


	21.07.2021 թ.


	
	N 01/14.1/15742-2021

	«ՀՀ կառավարության 2021 թվականի ապրիլի 29-ի N 698-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք. նկատի ունենալով, որ հողամասերի սահմանների ուղղումները կարող են առնչվել նաև հատուկ պահպանվող տարածքների գործառնական նշանակության հողերին (մասնավորապես` պատմական և մշակութային)` արդյունքում հստակեցնելով և ճշտելով դրանց տեղադիրքը, սահմաններն ու մակերեսների չափսերը, անհրաժեշտ ենք համարում որոշման նախագծի 19-րդ կետը լրացնել նոր պարբերությամբ հետևյալ բառերով. «Օրթոֆոտոհատակագծով (օրթոլուսանկարով) համադրված «Կադաստրային քարտեզներում համայնքի վարչական սահմանների ուղղման նախագիծը» համայնքների ղեկավարների կողմից համաձայնեցվելուց կամ Հայաստանի Հանրապետության վարչապետի 2005 թվականի փետրվարի 7-ի N 67-Ա որոշմամբ ստեղծված հանձնաժողովում քննարկումից հետո, էլեկտրոնային տարբերակով (ՓիԴիԷֆ (PDF) ֆորմատի ֆայլերով) տրամադրվում է տվյալ գործառնական նշանակության հողամասի նկատմամբ օրենսդրությամբ սահմանված գործառույթներ ունեցող լիազոր մարմիններին` դրանց վավերագրական և գոտիների փաստաթղթերում ճշտումներ կատարելու նպատակով:»:
	Չի ընդունվել:
Ուղղված կադաստրային քարտեզները տեղադրվելու են գեոպորտալում և հասանելի կլինեն գերատեսչական մարմիններին:



	2. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	22.07.2021 թ.

	
	N //24713-2021

	Առաջարկություններ և դիտողություններ չկան:
	

	3. ՀՀ քաղաքաշինության կոմիտե
	22.07.2021 թ.

	
	N 01/11.4/6517-2021

	Առաջարկություններ և դիտողություններ չկան:
	

	4. ՀՀ արդարադատության նախարարություն
	26.07.2021 թ.

	
	N //22264-2021

	«ՀՀ կառավարության 2021 թվականի ապրիլի 29-ի N698-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը՝

1. Նախագծի 1-ին կետի 3-րդ ենթակետով նոր խմբագրությամբ տրվող որոշման 2-րդ կետում սահմանվում է հետևյալը՝ 

«Կադաստրի կոմիտեի ղեկավարին՝ հասարակության իրազեկման նպատակով կոմիտեի պաշտոնական կայքում տեղադրել համայնքների կամ բնակավայրերի ցանկը, որոնց կադաստրային քարտեզները սույն որոշման 1-ին կետի 2-րդ ենթակետով սահմանված կարգի 14-րդ կետի համաձայն փոխանցվել են Հայաստանի Հանրապետության կադաստրի կոմիտեի տարածքային ստորաբաժանմանը (այսուհետ՝ տարածքային ստորաբաժանում)»:

Նախագծի 1-ին կետի 4-րդ ենթակետով նոր խմբագրությամբ տրվող որոշման N 1 հավելվածի՝ 1-ին կետում սահմանվում է հետևյալը՝

   «Սույն կարգով սահմանվում են Հայաստանի Հանրապետության այն համայնքների կամ բնակավայրերի կադաստրային քարտեզներում հայտնաբերված սխալների ուղղման առանձնահատկությունները, որոնց կադաստրային քարտեզները սույն որոշման 1-ին կետի 2-րդ ենթակետով սահմանված կարգի 14-րդ կետի համաձայն չեն փոխանցվել տարածքային ստորաբաժանմանը»:

Նախագծի 1-ին կետի 5-րդ ենթակետի «ժ» պարբերությամբ լրացվող որոշման N 2 հավելվածի՝ 14-ին կետում սահմանվում է հետևյալը՝

«Սույն կարգով համայնքի վարչական սահմանների կամ կադաստրային թաղամասերի սահմանների համաձայնեցված ուղղման նախագծերը կոմիտեի ղեկավարի հրամանով փոխանցվում են կոմիտեի համապատասխան տարածքային ստորաբաժանում՝ կադաստրային քարտեզով վարման անցնելու օրվա նշումով, որից հետո միայն կադաստրային քարտեզներում անշարժ գույքի (հողամասի) միավորների հետ կապված սխալների ուղղումներն իրականացվում են սույն կարգի IV բաժնով սահմանված կարգով»:

Վերոգրյալ իրավակարգավորումների վերլուծությունից պարզ է դառնում, որ որոշման N 1 հավելվածով կարգավորվելու են ՀՀ այն համայնքների կամ բնակավայրերի կադաստրային քարտեզներում հայտնաբերված սխալների ուղղման առանձնահատկությունները, որոնց կադաստրային քարտեզները որոշման N 2 հավելվածի 14-րդ ենթակետով սահմանված կարգով չեն փոխանցվել ՀՀ կադաստրի կոմիտեի տարածքային ստորաբաժանմանը, իսկ այն համայնքներում կամ բնակավայրերում, որոնց կադաստրային քարտեզները որոշման N 2 հավելված 14-րդ կետի համաձայն փոխանցվել են Հայաստանի Հանրապետության կադաստրի կոմիտեի տարածքային ստորաբաժանմանը, (որն իրականացվելու է կադաստրի կոմիտեի ղեկավարի հրամանի հիման վրա), կադաստրային քարտեզներում հայտնաբերված սխալների ուղղման առանձնահատկությունները կարգավորվելու են որոշման N2 հավելվածի դրույթներով:

Նախագծով նախատեսված կարգավորումներից ստացվում է, որ այն համայնքներում կամ բնակավայրերում, որոնց կադաստրային քարտեզներում հայտնաբերված սխալների ուղղումը պետք է իրականացվի որոշման N 2 հավելվածում սահմանված կարգով, պետք է հաստատի կադաստրի կոմիտեի ղեկավարը՝  իր համապատասխան հրամանով:

ՀՀ Սահմանադրության 6-րդ հոդվածի 2-րդ մասի համաձայն՝ «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին»:

Վերոգրյալ իրավակարգավորումից բխում է, որ համայնքների կամ բնակավայրերի ցանկը հաստատող կադաստրի կոմիտեի ղեկավարի հրամանը, որը փաստացի հանդիսանում է ենթաօրենսդրական իրավական ակտ, կարող է ընդունվել միայն անհատական իրավական ակտի տեսքով, քանի որ նորմատիվ իրավական ակտի դեպքում, համապատասխան օրենքում պետք է առկա լինի նորմատիվ իրավական ակտի ընդունման համար անհրաժեշտ լիազորող նորմը, իսկ սույն որոշմամբ, որը հանդիսանում է ենթաօրենսդրական նորմատիվ իրավական ակտ, կադաստրի կոմիտեի ղեկավարին նորմատիվ իրավական ակտի ընդունելու լիազորություն պատվիրակվել չի կարող:

Միևնույն ժամանակ առաջարկում ենք մշակել բնակավայրերի կադաստրային քարտեզներում հայտնաբերված սխալների ուղղման մեկ միասնական ընթացակարգ, իրավակիրառման գործընթացում խնդիրներից խուսափելու նպատակով:
	Չի ընդունվել:
Կադաստրի կոմիտեի ղեկավարը չի հաստատում այն համայնքների կամ բնակավայրերի ցանկը, որոնցում պետք է կատարվեն համապատասխան քարտեզների ուղղումներ: Նախագծի N 2 հավելվածի 14-րդ կետի համաձայն Կադաստրի կոմիտեի ղեկավարը համայնքի վարչական սահմանների կամ կադաստրային թաղամասերի սահմանների համաձայնեցված ուղղման նախագծերը իր հրամանով փոխանցում է կոմիտեի համապատասխան տարածքային ստորաբաժանում՝ կադաստրային քարտեզով  վարման անցնելու օրվա նշումով:  Դրանից բխում է, որ Կադաստրի կոմիտեի ղեկավարի հրամանը ոչ թե ենթաօրենսդրական նոմատիվ իրավական ակտ է, այլ ներքին և համապատասխանում է «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 6-րդ կետում սահմանված ներքին իրավական ակտի հասկացությանը:
Չի ընդունվել:

Նախագծի N 1 հավելվածով կադաստրային քարտեզում հայտնաբերված սխալների ուղղման աշխատանքների իրականացումը հնարավոր է իրականացնել միայն այն համայնքներում որտեղ Նախագծի N 2 հավելվածով սահմանված կարգով չեն կատարվել ուղղման աշխատանքներ:

	2. Նախագծի 1-ին կետի 5-րդ ենթակետի «ի» պարբերությամբ նախատեսվում է որոշման N 2 հավելվածի 15-րդ կետում «համապատասխան համայնքի ղեկավարի դիմումի հիման վրա» բառերը փոխարինել «կոմիտեի նախաձեռնությամբ՝» բառերով, որի արդյունքում կադաստրային քարտեզներում համայնքի վարչական սահմանների ուղղումներն համապատասխան համայնքի ղեկավարի դիմումի հիման վրա իրականացվելու փոխարեն, պետք է իրականացվի  կոմիտեի նախաձեռնությամբ: Վերոգրյալ իրավակարգավորման անհրաժեշտությունը և նպատակահարմարությունը նախագծին կից ներկայացված հիմնավորման մեջ բացահայտված չէ, ուստի վերոգրյալ իրավակարգավորումը ունի լրացուցիչ հիմնավորման կարիք:
	Ընդունվել է: 
Հիմնավորման մեջ կատարվել է լրացում:


	3. Անհրաժեշտ է նախագծի 1-ին կետի 4-րդ ենթակետում նշված «1-ին կետի 2-րդ ենթակետով սահմանված կարգի» բառերը փոխարինել «N 2 հավելվածի» բառերով:
	Ընդունվել է:
Նախագծի 1-ին կետի 4-րդ ենթակետում կատարվել է փոփոխություն:

	4.  Անհրաժեշտ է Նախագծի 1-ին կետի 5-րդ ենթակետի «զ» պարբերությունից հանել «1-ին և 2-րդ նախադասություններում» բառերը, իսկ «բառը» բառը փոխարինել «բառերը» բառով:
	Ընդունվել է:
Նախագծի 1-ին կետի 5-րդ ենթակետի «զ» պարբերությունը խմբագրվել է: 

	Միաժամանակ, ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի դրույթներով, անհրաժեշտ է սուն նախագիծը համաձայնեցնել շահագրգիռ մարմինների հետ:
	Ընդունվել է:
Նախագիծը ներկայացվել է շահագրգիռ մարմինների դիրքորոշմանը: 

	5. ՀՀ շրջակա միջավայրի նախարարություն
	26.07.2021 թ.

	
	N 1/02.4/9562-2021

	Առաջարկություններ և դիտողություններ չկան:
	

	6. ՀՀ ֆինանսների նախարարություն
	27.07.2021 թ.

	
	N 01/11-1/11938-2021

	Առաջարկություններ և դիտողություններ չկան:
	

	7. ՀՀ բարձրագույն դատական խորհուրդ
	23.07.2021 թ.

	
	N 5778

	Առաջարկություններ և դիտողություններ չկան:
	

	8. ՀՀ տարածքային կառավարման և ենթակառուցվածքների նախարարություն
	30.07.2021 թ.

	
	N ՍՊ/14.1/19309-2021

	1.Նախագծի 1-ին մասի 2-րդ կետում «լրացնել» բառից առաջ լրացնել «որոշման 1-ին կետում» բառերը.
	Ընդունվել է:
Նախագծի 1-ին մասի 2-րդ կետում կատարվել է լրացում:

	2. Նախագծի 1-ին մասի 4-րդ կետի «բ» ենթակետում «կամ N 1918-Ն» բառերը փոխարինել «կամ 2015 թվականի հուլիսի 23-ի N828-Ն» բառերով:
	Ընդունվել է:
Նախագծում կատարվել է փոփոխություն:

	3. Նախագծի 1-ին մասի 15-րդ կետում «համապատասխան համայնքի ղեկավարի դիմումի հիման վրա» բառերից հետո ավելացնել «կամ կոմիտեի նախաձեռնությամբ» բառերը։
	Չի ընդունվել:
Հաշվի առնելով, որ քարտեզների ուղղումներն իրականացվելու են փուլային եղանակով, նպատակահարմար ենք համարում, որ ուղղումները իրականացվեն Կադաստրի կոմիտեի նախաձեռնությամբ:

	5. Նախագծի 1-ին մասի 19-րդ կետում`

5.1 առաջարկում ենք սահմանել ողջամիտ ժամկետներ՝ <<10>> և <<20>> թվերը վերանայել,


	Ընդունվել է:
Նախագծում կատարվել են փոփոխություններ՝ «10» թիվը փոխարինվել է «15» թվով, իսկ «20» թիվը փոխարինվել է «25» թվով: 

	5.2 <<Համայնքի ղեկավարը և սահմանակից համայնքների ղեկավարները սույն կետով նշված փաստաթղթերը ստանալուց հետո>> բառերից հետո ավելացնել <<նախապես քննարկելով ավագանու հետ>> բառերով։
	Չի ընդունվել:

Նախագիծը համայնքի ղեկավարին չի արգելում համայնքի քարտեզի ուղղման հարցը քննարկելու ավագանու հետ:   

	6. Նախագծի 1-ին մասի 23-րդ կետում «համապատասխան համայնքի ղեկավարի դիմումի հիման վրա» բառերից հետո ավելացնել «կամ կոմիտեի նախաձեռնությամբ» բառերը։
	Չի ընդունվել: 
Հաշվի առնելով, որ քարտեզների ուղղումներն իրականացվելու են փուլային եղանակով, նպատակահարմար ենք համարում, որ ուղղումները իրականացվեն Կադաստրի կոմիտեի նախաձեռնությամբ:

	7. Նախագծի 1-ին մասի 27-րդ կետը առաջարկում ենք թողնել անփոփոխ։ 
	Չի ընդունվել:
Նախագիծը մշակվել է հաշվի առնելով կադաստրային քարտեզների ուղղման հրատապությունը:

	9. Երևանի քաղաքապետարան
	02.08.2021 թ.

	
	N 01/07-91855

	Նախագծի 1-ին կետի 4-րդ ենթակետի «բ» պարբերությունը «անճշտությունների դեպքում» բառերից հետո լրացնել «, եթե դրանց համար հիմք է հանդիսացել համայնքի ղեկավարի որոշումը» բառերով:
	Չի ընդունվել:
ՀՀ օրենսդրությամբ հողամասի գործառնական նշանակությունը սահմանվում է համայնքի ղեկավարի որոշմամբ: Հետևաբար գործառնական նշանակության անճշտությունները պետք է ուղղվեն համայնքի ղեկավարի որոշման հիման վրա: Կադաստրային քարտեզներում գործառնական նշանակության անճշտությունների հիմքը ոչ բոլոր դեպքերում է լինում համայնքի ղեկավարի որոշումը:

	Նախագծի 1-ին կետի 5-րդ ենթակետի «իբ» պարբերությունը «20 աշխատանքային օրվա» բառերից հետո լրացնել «, իսկ Երևան քաղաքում՝ 30 աշխատանքային օրվա» բառերով, հաշվի առնելով Երևան քաղաքի առանձնահատկությունները:
	Մասամբ է ընդունվել:
Նախագծի 1-ին կետի 5-րդ ենթակետի «իբ» պարբերությունում «10» և «20» թվերը փոխարինվել են «15» և «25» թվերով: 



	Նախագծի 1-ին կետի 5-րդ ենթակետի «իդ» պարբերությունը «բնական արգելանքներին (ձորեր, ձորակներ, հեղեղատարներ, գետեր, գետակներ, ջրբաժաններ և այլն)» բառերից հետո լրացնել՝ «՝ դրա մասին 5-օրյա ժամկետում տեղեկացնելով համայնքի ղեկավարին» բառերով:
	Չի ընդունվել:
Կադաստրային քարտեզների ուղղման նախագծերը  

նախապես համաձայնեցվում են համայնքերի ղեկավարների հետ, իսկ վերջնականապես ուղղվելուց հետո դրանք տեղադրվելու են գեոպորտալում և հասանելի կլինեն գերատեսչական և տեղական ինքնակառավարման մարմինների համար:

	Որոշման N 2 հավելվածի 15-րդ կետը «(եթե առկա են)» բառերից հետո լրացնել «՝ դրա մասին 5-օրյա ժամկետում տեղեկացնելով համայնքի ղեկավարին» բառերով:
	Չի ընդունվել:
Կադաստրային քարտեզների ուղղման նախագծերը  

նախապես համաձայնեցվում են համայնքերի ղեկավարների հետ, իսկ վերջնականապես ուղղվելուց հետո դրանք տեղադրվելու են գեոպորտալում և հասանելի կլինեն գերատեսչական և տեղական ինքնակառավարման մարմինների համար:


*Ծանոթություն. ՀՀ էկոնոմիկայի նախարարությունից, ՀՀ մարդու իրավունքների պաշտպանից Նախագծի վերաբերյալ կարծիքներ չենք ստացել:

